КОМИ РЕСПУБЛИКАЛӦН ОЛАНПАС
Коми Республикаын морт инӧдъяс торъя дорйысь йылысь 

Примитӧма Коми Республикаса

Каналан Сӧветӧн                                               2015 вося йирым тӧлысь 22 лунӧ

Тайӧ Оланпасыс урчитӧ Коми Республикаын морт инӧдъяс торъя дорйысьлысь удж котыртан да збыльмӧдан пӧрадок.

1 статья 
1. Тайӧ Оланпасӧн «Россия Федерацияса субъектъясын оланпас пыртысь (бӧрйӧм) да олӧмӧ пӧртысь власьт органъяс котыртан ӧтувъя принципъяс йылысь» Федеральнӧй оланпас серти (водзӧ – Федеральнӧй оланпас), медым могмӧдны мортлысь да гражданинлысь инӧд, вӧля да оланпас серти интересъяс канмусянь дорйӧм серти содтӧд гарантияяс, котыртсьӧ Коми Республикаса канму чин - Коми Республикаын морт инӧдъяс торъя дорйысь (водзӧ – Инӧдъяс торъя дорйысь).

2. Тайӧ Оланпасын индӧм ногъясӧн Инӧдъяс торъя дорйысь отсалӧ дорйыны мортлысь да гражданинлысь инӧд да вӧля, видзны Коми Республика мутасын оланпаслы лӧсялӧм, тайӧ юалӧмъяс серти бурмӧдны Коми Республикаса оланпастэчас, паськӧдны мортлӧн да гражданинлӧн инӧд да вӧля йылысь, найӧс доръян сикасъяс да ногъяс йылысь юӧр.

3. Инӧдъяс торъя дорйысь пыр меститчанінӧн лоӧ Сыктывкар.

2 статья
1. Инӧдъяс торъя дорйысь ассьыс уджмогъяс олӧмӧ пӧртӧм дырйи оз пыр кутшӧм-либӧ канму органъяслӧн да чина йӧзлӧн веськӧдлӧм улӧ.

2. Аслас уджын Инӧдъяс торъя дорйысь мыджсьӧ Россия Федерацияса Оланподув, Россия Федерацияса оланпастэчас, Коми Республикаса Оланподув, Коми Республикаса оланпастэчас да тайӧ Оланпас вылӧ.

3. Инӧдъяс торъя дорйысьлӧн уджыс лоӧ содтӧдӧн мортлысь да гражданинлысь инӧд да вӧля доръянногъяс дорӧ, оз дугӧд да оз кыскы ас бӧрся Коми Республикаса канму власьт органъяслысь, Коми Республикаын меставывса асвеськӧдлан органъяслысь (водзӧ - меставывса асвеськӧдлан органъяс) компетенция выльысь видлалӧм, кутшӧм могмӧдӧ мортлысь да гражданинлысь инӧд да вӧля дорйӧмсӧ.

4. Инӧдъяс торъя дорйысь ассьыс удж вӧчӧм дырйи кутӧ йитӧд канму власьт органъяскӧд, меставывса асвеськӧдлан органъяскӧд, ӧтйӧза ӧтувъяскӧд.

3 статья
Инӧдъяс торъя дорйысь чинӧ вермӧны индыны Россия Федерацияса гражданинӧс 30 арӧсысь оз томджыкӧс, лёкӧдны позьтӧм авъяӧс, кодлӧн эм вылыс тӧдӧмлун, а сідзжӧ мортлӧн да гражданинлӧн инӧд да вӧля юкӧнын тӧдӧмлунъяс, найӧс доръян опыт.

4 статья
Инӧдъяс торъя дорйысьӧс индӧ чинӧ да мездӧ чинысь Коми Республикаса Каналан Сӧвет.

5 статья
1. Инӧдъяс торъя дорйысь чинӧ кандидатураяс йылысь вӧзйӧмъяс (водзӧ – вӧзйӧмъяс) Коми Республикаса Каналан Сӧветӧ сетӧ Коми Республикаса Ӧтйӧза палата йӧзӧс юӧртан средствоясын Инӧдъяс торъя дорйысь чинӧ кандидатура йылысь рекомендацияяс примитӧм йылысь юӧртӧм (водзӧ – юӧртӧм) йӧзӧдан лунсянь 15 лунысь оз водзджык, но 30 лунысь оз сёрджык, кутшӧмӧс иналӧма Коми Республикаын примитӧм Коми Республикаса оланпасъяс да мукӧд инӧда акт йӧзӧдан да вынсьӧдан пӧрадок серти, кутшӧмӧс урчитӧма Коми Республикаса оланпастэчасӧн, а сідзжӧ официальнӧя йӧзӧдӧм вылӧ индӧм материалъяс йӧзӧдан пӧрадок серти. 

2. Коми Республикалӧн Каналан Сӧветса депутатъяс, а сідзжӧ Коми Республика мутасын уджалысь ӧтйӧза ӧтувъяс вермӧны ыстыны Коми Республикаса Ӧтйӧза палатаӧ Инӧдъяс торъя дорйысь чинӧ кандидатура йылысь рекомендацияяс (водзӧ – рекомендацияяс) юӧртӧмсӧ йӧзӧдан лунсянь 15 лун чӧжӧн татшӧм документъяс содтӧмӧн:

1) Инӧдъяс торъя дорйысь чинӧ кандидатлӧн (водзӧ – кандидат) ӧбича гижӧд, кутшӧм эскӧдӧ кандидатлысь лёкӧдны позьтӧм авъялун;

2) кандидатлӧн вылыс тӧдӧмлун йылысь диплом копия;

3) документ копияяс, кутшӧмъяс эскӧдӧны кандидатлысь мортлӧн да гражданинлӧн инӧд да вӧля юкӧнын тӧдӧмлунъяссӧ, найӧс доръян опытсӧ;

4) паспортлӧн либӧ мукӧд документ копия, кутшӧм эскӧдӧ кандидатлысь арлыдсӧ да сылысь россияса гражданствосӧ;

5) кандидатлӧн чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс, а сідзжӧ кандидат гӧтырлӧн (верӧслӧн) да тыр арлыдтӧм челядьлӧн чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс Россия Федерацияса Президентӧн вынсьӧдан справка форма серти;

6) гражданинлӧн сӧгласие сійӧс Инӧдъяс торъя дорйысь чинӧ кандидатӧн вӧзйӧм вылӧ;

7) кандидатлӧн сӧгласие сылысь аспас видлалӧм да наӧн вӧдитчӧм вылӧ.

3. Юӧртӧмсӧ йӧзӧдӧ Коми Республикаса Каналан Сӧвет Инӧдъяс торъя дорйысьлӧн уджмогъяс збыльмӧдан кадколаст помасьтӧдз 90 лунысь оз сёрджык.

Сэк, кор Инӧдъяс торъя дорйысьлысь уджмогъяссӧ кадысь водз дугӧдӧны, юӧртӧмсӧ йӧзӧдӧны Коми Республикаса Каналан Сӧветӧн Инӧдъяс торъя дорйысьлысь уджмогъяс кадысь водз дугӧдӧм йылысь помшуӧм примитан лунсянь 10 лунысь оз сёрджык.

4. Коми Республикаса Ӧтйӧза палата воӧм рекомендацияяс видлалан бӧртасъяс серти бӧрйӧ куим кандидатураысь оз унджыкӧс, кодъяс серти мӧдӧдӧ Коми Республикаса Каналан Сӧветӧ рекомендацияяс тайӧ статьяса 2 юкӧнын индӧм документъяс содтӧмӧн.

5. Коми Республикаса Каналан Сӧвет видлалӧ рекомендацияяссӧ Коми Республикаса Каналан Сӧветлӧн Уджаланартӧн урчитӧм пӧрадок серти.

6. Инӧдъяс торъя дорйысь чинӧ кандидатура йылысь юалӧм Коми Республикаса Каналан Сӧветӧн видлалӧмӧдз индӧм кандидатура сӧгласуйтӧм вылӧ вӧзйӧмсӧ Коми Республикаса Каналан Сӧвет мӧдӧдӧ Россия Федерацияын морт инӧдъяс Инӧдъяс торъя дорйысьлы.

7. Сэк, кор Коми Республикалӧн Каналан Сӧветса Президиум Коми Республикаса Каналан Сӧветлӧн Уджаланарт серти вештӧ вӧзйӧмъяссӧ, Россия Федерацияын морт инӧдъяс Инӧдъяс торъя дорйысь эз сӧгласуйт Инӧдъяс торъя дорйысь чинӧ кандидатурасӧ, а сідзжӧ кор Коми Республикаса Каналан Сӧвет вештӧ индӧм кандидатурасӧ, Коми Республикаса Ӧтйӧза палата сетӧ Инӧдъяс торъя дорйысь чинӧ выль кандидатураяс йылысь вӧзйӧмъяссӧ лӧсялана помшуӧм Коми Республикаса Ӧтйӧза палатаӧ воан лунсянь 10 лун чӧжӧн.

8. Выль кандидатураяссӧ бӧрйӧ Коми Республикаса Ӧтйӧза палата тайӧ статьялӧн 2 юкӧн серти водзджык воӧм рекомендацияяс лыдысь.

6 статья
1. Чинӧ пырӧм дырйи Инӧдъяс торъя дорйысь примитӧ татшӧм присяга: «Сета кыв дорйыны мортлысь да гражданинлысь инӧд да вӧля, зіля пӧртны олӧмӧ ассьым уджмогъясӧс, мыджсьыны Россия Федерацияса Оланподув, Россия Федерацияса оланпастэчас, Коми Республикаса Оланподув, Коми Республикаса оланпастэчас, веськыдлун да этшкылӧм вылӧ».

2. Инӧдъяс торъя дорйысьӧс лыддьӧны уджӧ пырӧмаӧн присяга примитан кадсянь.

3. Присяга примитсьӧ Коми Республикаса Каналан Сӧветлӧн чукӧртчылӧм вылын Инӧдъяс торъя дорйысьӧс чинӧ индӧм йылысь помшуӧм веськыда примитӧм бӧрын.

7 статья
1. Инӧдъяс торъя дорйысьсӧ индӧны чинӧ 5 во кежлӧ. Инӧдъяс торъя дорйысьлысь уджмогъяс збыльмӧдан кадколастсӧ лыддьӧны сылӧн чинӧ пыран лунсянь.

2. Инӧдъяс торъя дорйысьлӧн уджмогъясыс дугӧдсьӧны тайӧ статьяса 1 юкӧнӧн урчитӧм кадколаст помасьӧмсянь.

3. Коми Республикаса Каналан Сӧветлӧн уджмогъяс збыльмӧдан кадколаст помасьӧм либӧ сійӧс лэдзалӧм понда оз дугӧдны Инӧдъяс торъя дорйысьлысь уджмогъяссӧ.

4. Ӧти и сійӧ жӧ мортӧс оз позь индыны Инӧдъяс торъя дорйысь чинӧ помся кык кадколастысь унджык.

5. Инӧдъяс торъя дорйысь:

1) оз вермы кутны суйӧрсайса канмуын гражданство либӧ олӧм вылӧ кабала либӧ мукӧд документ, кутшӧм эскӧдӧ Россия Федерацияса гражданинлысь суйӧрсайса канму мутасын пырся олӧм вылӧ инӧдсӧ;

2) оз вермы лоны ӧти кадӧ Россия Федерацияса Федеральнӧй Собраниелӧн Каналан Думаса депутатӧн, Россия Федерацияса Федеральнӧй Собраниелӧн Федерацияса Сӧветӧ пырысьӧн либӧ Россия Федерацияса субъектлӧн канму власьт оланпас пыртысь (бӧрйӧм) органса депутатӧн, уджавны Россия Федерацияса канму чинъясын, Россия Федерацияса субъектын канму чинъясын, муниципальнӧй чинъясын, канму да муниципальнӧй служба чинъясын, збыльмӧдны мукӧд мынтысяна либӧ мынтысьтӧм удж, велӧдан, научнӧй либӧ творчествоа уджысь кындзи. Та дырйи велӧдан, научнӧй либӧ творчествоа уджыс оз вермы могмӧдсьыны сьӧмӧн сӧмын суйӧрсайса канмуяс тшӧт весьтӧ, войтыркостса да суйӧрсайса организацияяс тшӧт весьтӧ, суйӧрсайса гражданалӧн да гражданствотӧм йӧз тшӧт весьтӧ, сэк, кор мукӧдторсӧ абу урчитӧма Россия Федерацияса войтыркостса сёрнитчӧмӧн либӧ Россия Федерацияса оланпастэчасӧн;

3) оз вермы пырны кансяма ютырӧ либӧ политика могъяс збыльмӧдысь мукӧд ӧтйӧза ӧтувӧ;

4) быть дугӧдӧ сылӧн статуслы лӧсявтӧм удж, а сідзжӧ недыр кад кежлӧ дугӧдлӧ кансяма ютырӧ пырӧмсӧ ассьыс уджмогъяс збыльмӧдан кадколастӧ чинӧ пыран лунсянь 14 лунысь оз сёрджык;

5) быть кутчысьӧ федеральнӧй оланпасъясӧ да Коми Республикаса оланпасӧн урчитӧм корӧмъясӧ, дзескӧдӧмъясӧ да ӧлӧдӧмъясӧ.

8 статья 
1. Инӧдъяс торъя дорйысьлӧн уджмогъясыс дугӧдсьӧны федеральнӧй оланпасъясӧн, Коми Республикаса оланпасӧн урчитӧм подувъяс серти.

2. Инӧдъяс торъя дорйысьлӧн уджмогъясыс дугӧдсьӧны кадысь водз сэк, кор:

1) сійӧ кувсьӧ;

2) сетӧ уджмогъясысь мездысьӧм йылысь ассьыс гижӧда шыӧдчӧм;

3) ыджыд кадколаст чӧжӧн (нёль тӧлысьысь оз этшаджык) оз вермы збыльмӧдны ассьыс уджмогъяссӧ дзоньвидзалун понда, мый эскӧдӧма медицина боксянь кывкӧртӧдъясӧн, либӧ мукӧд помка понда;

4) ёрд шуис сійӧс кывкутны вермытӧмӧн, мыйтакӧ кывкутны вермытӧмӧн, юӧртӧг вошӧмаӧн либӧ кувсьӧмаӧн;

5) сы серти вынсяліс ёрдлӧн мыждан приговор;

6) сійӧ муніс Коми Республика мутас сайӧ пыр олӧм вылӧ;

7) сійӧ воштіс Россия Федерацияса гражданство;

8) воштіс эскӧмлунсӧ сэк, кор урчитӧма «Коррупциялы паныд удж нуӧдӧм йылысь» Федеральнӧй оланпаслӧн 131 статьяӧн;

9) сійӧ эз кутчысь Федеральнӧй оланпасъясӧн, мукӧд федеральнӧй оланпасӧн да Коми Республикаса оланпасӧн урчитӧм корӧмъясӧ, дзескӧдӧмъясӧ да ӧлӧдӧмъясӧ.

3. Инӧдъяс торъя дорйысьлысь уджмогъяссӧ кадысь водз дугӧдӧм йылысь помшуӧмсӧ примитӧ Коми Республикаса Каналан Сӧвет Россия Федерацияын морт инӧдъяс Инӧдъяс торъя дорйыськӧд консультацияяс бӧрын.

Коми Республикаса Каналан Сӧветлӧн чукӧртчылӧмъяскостса (сессияяскостса) кадколастӧ Инӧдъяс торъя дорйысьлысь уджмогъяссӧ кадысь водз дугӧдӧны тайӧ статьяса 2 юкӧнӧн урчитӧм случайясын Коми Республикалӧн Каналан Сӧветса Веськӧдлысьлӧн тшӧктӧм подув вылын Коми Республикаса Каналан Сӧветлӧн матысса чукӧртчылӧм вылӧ индӧм юалӧмсӧ водзӧ петкӧдӧмӧн.
9 статья
1. Инӧдъяс торъя дорйысь босьтӧ видлалӧм вылӧ норасьӧмъяс Россия Федерацияса гражданалысь, Коми Республика мутасын суйӧрсайса гражданалысь да гражданствотӧм йӧзлысь (водзӧ – шыӧдчысьяс).

2. Россия Федерацияын морт инӧдъяс торъя дорйыссянь воӧм запросъяссӧ Инӧдъяс торъя дорйысь видлалӧ «Россия Федерацияын морт инӧдъяс торъя дорйысь йылысь» Федеральнӧй оланподув оланпас серти.
10 статья
Инӧдъяс торъя дорйысь оз видлав норасьӧмъяс Коми Республикаса Каналан Сӧветлӧн, Коми Республикаса Юралысьлӧн помшуӧмъяс либӧ вӧчӧмъяс (вӧчтӧмторъяс) вылӧ.
11 статья
1. Норасьӧмсӧ позьӧ сетны Инӧдъяс торъя дорйысьлы шыӧдчысьлысь инӧд да вӧля торкан лунсянь либӧ сійӧ лунсянь, кор шыӧдчысь тӧдмаліс найӧс торкӧм йылысь, во кольтӧдз. 

2. Норасьӧмӧ колӧ индыны шыӧдчысьлысь ов, ним, вич (эм кӧ) да инпас, помшуӧмлысь либӧ вӧчӧмъяслысь (вӧчтӧмторъяслысь) сюрӧс, а сідзжӧ подувъяс, кутшӧмъяс серти шыӧдчысь лыддьӧ, мый тайӧ помшуӧмъяс, вӧчӧмъяс (вӧчтӧмторъяс) торкисны либӧ торкӧны сылысь инӧдсӧ да вӧлясӧ.

3. Сэк, кор водзынджык норасьӧмсӧ видлалісны канму органъяс, меставывса асвеськӧдлан органъяс, организацияяс, налӧн чина йӧз, видлалісны ёрд либӧ административнӧй пӧрадокын, Инӧдъяс торъя дорйысьлы сетӧм дырйи индӧм норасьӧм дорӧ содтыссьӧны сы серти примитӧм помшуӧмъяслӧн копияяс.

12 статья
Норасьӧмъяс, кутшӧмъясӧс сетӧма Инӧдъяс торъя дорйысьлы мырдӧн кутанінъясысь йӧзӧн, мӧдӧдсьӧны Инӧдъяс торъя дорйысьлы федеральнӧй оланпасӧн урчитӧм пӧрадокын да кадколастӧ.

13 статья
1. Инӧдъяс торъя дорйысь видлалӧ шыӧдчысьлысь норасьӧмъяссӧ пӧрадок серти да кадколастъясӧ, кутшӧмъяс лӧсялӧны «Россия Федерацияса гражданалысь шыӧдчӧмъяс видлалан пӧрадок йылысь» Федеральнӧй оланпасӧн урчитӧмаяслы.

2. Канму, коммерческӧй либӧ оланпасӧн доръян мукӧд гуся юӧр Инӧдъяс торъя дорйысьлы сетӧмыс збыльмӧдсьӧ Россия Федерацияса оланпастэчас серти.

3. Инӧдъяс торъя дорйысь оз вермы паськӧдны норасьӧм сетысь мортлысь либӧ мукӧд йӧзлысь асшӧр олӧм йылысь тӧдмӧгъяссӧ, кутшӧмъясӧс сійӧ тӧдмаліс норасьӧмсӧ видлалӧм дырйи, налӧн гижӧда сӧгласиетӧг.

14 статья
1. Россия Федерацияса Веськӧдлан котырлӧн юрнуӧдӧм улын олӧмӧ пӧртысь власьт федеральнӧй органъясса мутас органъяслӧн, а сідзжӧ федеральнӧй ки улын организацияяслӧн помшуӧмъяс либӧ вӧчӧмъяс (вӧчтӧмторъяс) вылӧ норасьӧмсӧ видлалӧм дырйи Инӧдъяс торъя дорйысь вӧдитчӧ инӧдъясӧн, кутшӧмъясӧс урчитӧма Федеральнӧй оланпаслӧн 161 статьяӧн.

2. Коми Республикаса канму власьт органъяслӧн, меставывса асвеськӧдлан органъяслӧн, а сідзжӧ Коми Республикаса канму организацияяслӧн либӧ муниципальнӧй организацияяслӧн помшуӧмъяс либӧ вӧчӧмъяс (вӧчтӧмторъяс) вылӧ норасьӧмсӧ видлалӧм дырйи Инӧдъяс торъя дорйысь оланпастэчасӧн урчитӧм пӧрадок серти вермӧ:

1) мытшӧдтӧг пырны индӧм органъясӧ да организацияясӧ;

2) корны да босьтны налысь тӧдмӧгъяс, документъяс да материалъяс, кутшӧмъяс колӧны норасьӧмъяс видлалӧм вылӧ;

3) нуӧдны ас кежысь либӧ компетентнӧй канму органъяскӧд, меставывса асвеськӧдлан органъяскӧд ӧтвылысь нуӧдны норасьӧмын индӧм лоӧмторъяс серти прӧверка.

3. Аслас удж кузя Инӧдъяс торъя дорйысьлӧн эм инӧд дзик пыр аддзысьлыны Коми Республикалӧн канму власьт органъясса, меставывса асвеськӧдлан органъясса, мукӧд органса да организацияясса юрнуӧдысьяскӧд да мукӧд чина йӧзкӧд, кодъяслы федеральнӧй оланпас серти сетӧма торъя канму уджмогъяс либӧ йӧз водзын мукӧд уджмог, а сідзжӧ мырдӧн кутанінъясса администрацияяскӧд.
15 статья
1. Инӧдъяс торъя дорйысь сэк, кор норасьӧм видлалан бӧртасъяс серти органъяслӧн да организацияяслӧн помшуӧмъясын либӧ вӧчӧмъясын (вӧчтӧмторъясын), кутшӧмъясӧс индӧма тайӧ Оланпаслӧн 14 статьяса 1 да 2 юкӧнъясын, сійӧ эрдӧдӧ мортлысь да гражданинлысь инӧд да вӧля торкӧм:

1) тайӧ Оланпасӧн урчитӧм аслас компетенцияын примитӧ мераяс;

2) лӧсьӧдӧ кывкӧртӧд, кытчӧ пырӧны мортлы да гражданинлы инӧд да вӧля бӧр сетан позяна да колана мераяс серти рекомендацияяс.

2. Инӧдъяс торъя дорйысь быть ыстӧ кывкӧртӧд, кутшӧмӧс индӧма тайӧ статьяса 1 юкӧнын, органлы либӧ организациялы, кодъяслӧн помшуӧмъясын либӧ вӧчӧмъясын (вӧчтӧмторъясын) сійӧ эрдӧдӧ мортлысь да гражданинлысь инӧд да вӧля торкӧм, норасьӧм видлалӧмсӧ помалан лунсянь 7 лун чӧжӧн.

16 статья
Норасьӧм видлалан бӧртасъяс серти Инӧдъяс торъя дорйысь вермӧ:

1) шыӧдчыны компетентнӧй канму органъясӧ дисциплинарнӧй либӧ административнӧй производство либӧ уголовнӧй делӧ панӧм йылысь ходатайствоӧн сэтшӧм чина морт серти, кодлӧн помшуӧмъясын либӧ вӧчӧмъясын (вӧчтӧмторъясын) эрдӧдӧма мортлысь да гражданинлысь инӧд да вӧля торкӧм;

2) урчитӧм пӧрадок серти шыӧдчыны Коми Республикаса Оланподув Ёрдӧ сы вылӧ норасьӧмӧн, мый Коми Республикаса нормативнӧй инӧда акт, кутшӧмӧн вӧдитчӧма либӧ колӧ вӧдитчыны торъя делӧын, торкӧ мортлысь да гражданинлысь оланподув серти инӧд да вӧля.

17 статья 
Мортлысь да гражданинлысь инӧд да вӧля торкӧм йылысь юӧр видлалан да анализируйтан, норасьӧмъяс видлалан итогъяс ӧтувтан бӧртасъяс серти Инӧдъяс торъя дорйысь вермӧ:

1) пыртны Россия Федерацияса Веськӧдлан котырлӧн юрнуӧдӧм улын олӧмӧ пӧртысь власьт федеральнӧй органъясса мутас органӧ, федеральнӧй ки улын организацияӧ, Коми Республикаса канму власьт органӧ, меставывса асвеськӧдлан органӧ, Коми Республикаса канму организацияӧ либӧ муниципальнӧй организацияӧ рекомендацияяс, кутшӧмъясӧс веськӧдӧма мортлысь да гражданинлысь инӧд да вӧля видзан юкӧнын индӧм органъяслысь да организацияяслысь удж бурмӧдӧм вылӧ;

2) шыӧдчыны оланпас вӧзъян инӧда субъектъяс дорӧ федеральнӧй оланпастэчас, Коми Республикаса оланпастэчас вежсьӧм йылысь вӧзйӧмъясӧн сэк, кор Инӧдъяс торъя дорйысь чайтӧ, мый инӧдӧн вӧдитчан практика сетӧ позянлун канму органъяслы, меставывса асвеськӧдлан органъяслы либӧ чина йӧзлы примитны помшуӧмъяс либӧ збыльмӧдны вӧчӧмъяс (вӧчтӧмторъяс), кутшӧмъяс торкӧны мортлысь да гражданинлысь инӧд да вӧля.
18 статья
Коми Республикаса канму власьт органъяс, меставывса асвеськӧдлан органъяс, Коми Республикаса канму организацияяс, муниципальнӧй организацияяс быть сетӧны мынтысьтӧг да мытшӧдтӧг Инӧдъяс торъя дорйысьлы коран тӧдмӧгъяс, документъяс да материалъяс, кутшӧмъяс колӧны норасьӧмъяс видлалӧм вылӧ, тайӧ Оланпаслӧн 13 статьяса корӧмъяс серти да «Россия Федерацияса гражданалысь шыӧдчӧмъяс видлалан пӧрадок йылысь» Федеральнӧй оланпасӧн урчитӧм кадколастъясӧ.
19 статья
Коми Республикаса канму власьт орган, меставывса асвеськӧдлан орган, Коми Республикаса канму организация либӧ муниципальнӧй организация, кодъяс босьтісны Инӧдъяс торъя дорйысьлысь кывкӧртӧдсӧ, кытчӧ пырӧны сылӧн рекомендацияяс, ӧти тӧлысь чӧжӧн быть видлалӧны сійӧс да примитӧм мераяс йылысь гижӧмӧн юӧртӧны Инӧдъяс торъя дорйысьлы.
20 статья
1. Аслас удж йылысь быдвося доклад, кытчӧ пырӧны календарнӧй во серти Инӧдъяс торъя дорйысьлӧн уджлысь бӧртасъяс серпасалысь качествоа да лыда петкӧдласъяс йылысь тӧдмӧгъяс, ыстыссьӧ Инӧдъяс торъя дорйысьӧн Коми Республикаса Юралысьлы, Коми Республикаса Каналан Сӧветӧ, Коми Республикаса Веськӧдлан котырӧ, Коми Республикаса Ӧтйӧза палатаӧ отчётнӧй бӧрын мунысь вося рака тӧлысь 31 лунысь оз сёрджык.

2. Инӧдъяс торъя дорйысьлӧн быдвося докладысь петкӧдчӧ календарнӧй во серти сылӧн удж кузя анализ, кытчӧ пырӧ:

1) Коми Республикаын муниципальнӧй юкӧнъяс серти шыӧдчысьясӧс примитан лыд йылысь, воӧм норасьӧмъяс (шыӧдчӧмъяс) йылысь тӧдмӧгъяс шыӧдчанторсӧ индӧмӧн;

2) шыӧдчысьяслысь норасьӧмъяс (шыӧдчӧмъяс) видлалан бӧртасъяс йылысь тӧдмӧгъяс примитӧм вочавидзан мераяс индӧмӧн;

3) Инӧдъяс торъя дорйысьлӧн Коми Республикаса канму власьт органъяскӧд, меставывса асвеськӧдлан органъяскӧд, ӧтйӧза ӧтувъяскӧд йитӧда удж йылысь тӧдмӧгъяс;

4) кывкӧртӧдъяс да рекомендацияяс, кутшӧмъяс йитчӧны Коми Республикаын мортлысь да гражданинлысь инӧд да вӧля могмӧдӧмкӧд, сы лыдын Коми Республикаса оланпастэчас вежсьӧм йылысь вӧзйӧмъяс, сэк, кор Инӧдъяс торъя дорйысь чайтӧ, мый инӧдӧн вӧдитчан практика сетӧ позянлун канму органъяслы, меставывса асвеськӧдлан органъяслы либӧ чина йӧзлы примитны помшуӧмъяс либӧ збыльмӧдны вӧчӧмъяс (вӧчтӧмторъяс), кутшӧмъяс торкӧны мортлысь да гражданинлысь инӧд да вӧля.

3. Инӧдъяс торъя дорйысьлысь быдвося докладсӧ колӧ официальнӧя йӧзӧдны сетевӧй изданиеын, кутшӧмӧс лӧсьӧдӧ Коми Республикаса Веськӧдлан котыр Коми Республикаса канму власьт органъяслысь инӧда актъяс, мукӧд официальнӧй юӧр йӧзӧдӧм (официальнӧя публикуйтӧм) могысь, да «Ӧтуввез» юӧртан-телекоммуникация везйын Инӧдъяс торъя дорйысьлӧн официальнӧй сайтын отчётнӧй бӧрын мунысь вося рака тӧлысь 31 лунысь оз сёрджык.

4. Коми Республикаын мортлысь да гражданинлысь инӧд да вӧля могмӧдан торъя юалӧмъяс серти Инӧдъяс торъя дорйысь вермӧ сетны Коми Республикаса Юралысьлы, Коми Республикаса Каналан Сӧветӧ, Коми Республикаса Веськӧдлан котырӧ Коми Республикаса Оланподув Ёрдӧ, меставывса асвеськӧдлан органъяслы торъя докладъяс да юӧр.
21 статья
1. Оз позь сюйсьыны Инӧдъяс торъя дорйысьлӧн уджӧ, медым тӧдчыны сылӧн помшуӧм вылӧ, чина йӧзлы кольны збыльмӧдтӧг уджмогъяссӧ, кутшӧмъясӧс урчитӧма тайӧ Оланпасӧн, а сідзжӧ мукӧд ногӧн лӧсьӧдны Инӧдъяс торъя дорйысьлы уджын мытшӧдъяс.

2. Инӧдъяс торъя дорйысьлы оланпас серти уджын мытшӧдъяс лӧсьӧдӧм, мый петкӧдчис организацияса жыръясӧ да мутасӧ пырны лэдзтӧмын, сылӧн компетенцияын сетӧм оланпас серти мукӧд корӧм збыльмӧдтӧмын, кыскӧ административнӧй кывкутӧмӧ «Коми Республикаын административнӧй кывкутӧм йылысь» Коми Республикаса Оланпас серти.

22 статья
1. Инӧдъяс торъя дорйысьлӧн вермӧны лоны Инӧдъяс торъя дорйысьӧс ӧтйӧза петкӧдлысьяс (водзӧ - ӧтйӧза петкӧдлысьяс) Коми Республикаын муниципальнӧй юкӧнъясын, кутшӧмъяслӧн эм муниципальнӧй районъяслӧн либӧ кар кытшъяслӧн статус, медым отсавны сылы уджмогъяс збыльмӧдӧмын.

2. Коми Республикаын муниципальнӧй юкӧнын ӧтйӧза петкӧдлысьлысь уджмогъяссӧ позьӧ сетны ас кежысь кӧсйысьӧм либӧ асьсӧ вӧзъян подув вылын Россия Федерацияса гражданинлы, 20 арӧсысь абу томджыклы, коді олӧ тайӧ муниципальнӧй юкӧнлӧн мутасын.

3. Ӧтйӧза петкӧдлысьлы уджмогъяс сетӧм, а сідзжӧ уджмогъяссӧ дугӧдӧм збыльмӧдсьӧ Инӧдъяс торъя дорйысьлӧн тшӧктӧм подув вылын.

4. Ӧтйӧза петкӧдлысьяслы сетӧны уджмогъяссӧ Инӧдъяс торъя дорйысьлӧн уджмогъяс збыльмӧдан кадколаст вылӧ.

5. Ӧтйӧза петкӧдлысьяс збыльмӧдӧны ассьыныс уджсӧ мынтысьтӧг.

6. Ӧтйӧза петкӧдлысьлы сетсьӧ эскӧданпас, кутшӧмӧс колӧ бергӧдны Инӧдъяс торъя дорйысьлы ӧтйӧза петкӧдлысьлысь уджмогъяссӧ дугӧдӧм дырйи. Эскӧданпас йылысь положение, сылӧн образец да ортсы серпас вынсьӧдсьӧны Инӧдъяс торъя дорйысьӧн.

7. Ӧтйӧза петкӧдлысьяслысь уджсӧ инӧда да методика боксянь могмӧдӧ Коми Республикаса канму учреждение, кутшӧмӧс уполномочитӧма Коми Республикаса Веськӧдлан котырӧн, (водзӧ – канму учреждение).

8. Ӧтйӧза петкӧдлысьяслӧн Инӧдъяс торъя дорйыськӧд да канму учреждениекӧд йитӧдъясыс урчитсьӧны положениеӧн, кутшӧмӧс вынсьӧдӧ канму учреждение Инӧдъяс торъя дорйыськӧд ладмӧдӧм бӧрын.

23 статья
Ӧтйӧза петкӧдлысь вӧчӧ татшӧм удж:

1) примитӧ гражданаӧс;

2) гӧгӧрвоӧдӧ гражданалы Инӧдъяс торъя дорйысьлысь уджмогъяссӧ да сылы норасьӧмъяс сетан пӧрадок;

3) консультация пыр сетӧ гражданалы отсӧг мортлысь да гражданинлысь инӧд да вӧля кузя, найӧс доръян сикасъяс да ногъяс кузя юалӧмъяс серти;

4) Инӧдъяс торъя дорйысьлӧн тшӧктӧм серти босьтӧ Коми Республикаын муниципальнӧй юкӧн мутасын меставывса асвеськӧдлан органъясысь, организацияясысь да ӧтйӧза ӧтувъясысь юӧр, справка сетан материалъяс да документъяс, кутшӧмъяс колӧны Инӧдъяс торъя дорйысьлы тайӧ Оланпасӧн урчитӧм удж вӧчӧм могысь;

5) збыльмӧдӧ Инӧдъяс торъя дорйысьлысь мукӧд тшӧктӧм, кутшӧм йитчӧма мортлысь да гражданинлысь инӧд да вӧля дорйӧмкӧд;

6) быд во ыстӧ Инӧдъяс торъя дорйысьлы во чӧжӧн вӧчӧм удж йылысь юӧр.
24 статья
1. Отпускӧ петӧм кузя, командировкаӧ мунӧм кузя Инӧдъяс торъя дорйысь примитӧ тшӧктӧмъяс. Тшӧктӧм бланок формасӧ урчитӧ Инӧдъяс торъя дорйысь.

2. Инӧдъяс торъя дорйысьлысь уджсӧ могмӧдӧ канму учреждение.

25 статья
1. Инӧдъяс торъя дорйысьлысь удж могмӧдсьӧ сьӧмӧн Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ.

2. Инӧдъяс торъя дорйысь могмӧдсьӧ Коми Республикаса нормативнӧй инӧда актъясӧн, кутшӧмъясӧс примитӧ Коми Республикаса Юралысь, Коми Республикаса Каналан Сӧвет, Коми Республикаса Веськӧдлан котыр.

26 статья
1. Инӧдъяс торъя дорйысьлы урчитсьӧны канму гарантияяс, кутшӧмъясӧс индӧма Коми Республикаса канму чинъясын уджалысь йӧзлы «Коми Республикаса торъя канму чинъясын уджалысь йӧзлы канму гарантияяс йылысь» Коми Республикаса Оланпас серти.

2. Инӧдъяс торъя дорйысьлы мынтӧны премияяс во джыннас ӧтчыдысь. Инӧдъяс торъя дорйысьлӧн уджысь мынтысян фонд лӧсьӧдӧм дырйи уджысь мынтысьӧм вылӧ индӧм сьӧм мында дорӧ урчитсьӧны премияяс да мукӧд ышӧдан мынтӧмъяс сетӧм вылӧ сьӧм тӧлысся удждон мындаын (во серти арталӧмӧн).

27 статья
Лыддьыны вынтӧмӧн:

1) «Коми Республикаын морт инӧдъяс Инӧдъяс торъя дорйысь йылысь» 2002 во урасьӧм тӧлысь 8 лунся 24-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2002, 6 №, 1994 ст.);

2) «Коми Республикаын морт инӧдъяс Инӧдъяс торъя дорйысь йылысь» Коми Республикаса Оланпасӧ вежсьӧм да содтӧдъяс пыртӧм йылысь» 2005 во ӧшым тӧлысь 26 лунся 167-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2006, 9 №, 4540 ст.);

3) «Коми Республикаын морт инӧдъяс Инӧдъяс торъя дорйысь йылысь» Коми Республикаса Оланпасӧ вежсьӧм да содтӧд пыртӧм йылысь» 2006 во сора тӧлысь 4 лунся 47-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2006, 12 №, 4638 ст.);

4) «Коми Республикаын морт инӧдъяс Инӧдъяс торъя дорйысь йылысь» Коми Республикаса Оланпаслӧн 23 статьяӧ вежсьӧм пыртӧм йылысь» 2008 во косму тӧлысь 30 лунся 33-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2008, 4 №, 133 ст.);

5) «Коми Республикаын морт инӧдъяс Инӧдъяс торъя дорйысь йылысь» Коми Республикаса Оланпасӧ вежсьӧм пыртӧм йылысь» 2009 во ода-кора тӧлысь 27 лунся 46-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2009, 16 №, 266 ст.);

6) «Коррупциялы паныд юалӧмъяс инӧда ладмӧдӧм бурмӧдӧмкӧд йитӧдын Коми Республикаса ӧткымын оланпастэчас актӧ вежсьӧмъяс пыртӧм да Коми Республикаса торъя оланпастэчас акт вынтӧмӧн лыддьӧм йылысь» 2012 во урасьӧм тӧлысь 29 лунся 15-РЗ №-а Коми Республикаса Оланпаслӧн 4 статья (Коми Республикаса канму власьт органъяслӧн индӧд-тшӧктӧмъяс, 2012, 7 №, 173 ст.);

7) «Коми Республикаын морт инӧдъяс Инӧдъяс торъя дорйысь йылысь» Коми Республикаса Оланпасӧ вежсьӧмъяс пыртӧм йылысь» 2012 во ода-кора тӧлысь 5 лунся 28-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2012, 21 №, 469 ст.);

8) «Коми Республикаса ӧткымын оланпасӧ вежсьӧмъяс пыртӧм йылысь» 2013 во лӧддза-номъя тӧлысь 27 лунся 60-РЗ №-а Коми Республикаса Оланпаслӧн 1 статья (Коми Республикаса канму власьт органъяслӧн индӧд-тшӧктӧмъяс, 2013, 17 №, 354 ст.);
9) «Коми Республикаын мортлысь инӧдъяс Инӧдъяс торъя дорйысьлӧн удж кузя Коми Республикаса ӧткымын оланпасӧ вежсьӧмъяс пыртӧм йылысь» 2013 во йирым тӧлысь 7 лунся 94-РЗ №-а Коми Республикаса Оланпаслӧн 1 статья (Коми Республикаса канму власьт органъяслӧн индӧд-тшӧктӧмъяс, 2013, 32 №, 592 ст.).
28 статья
1. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын.

2. Инӧдъяс торъя дорйысь, кодӧс индӧма чинӧ тайӧ Оланпас вынсявтӧдз, кутӧ ассьыс уджмогъяссӧ выльысь индӧм Инӧдъяс торъя дорйысьлӧн чинӧ пыртӧдз тайӧ Оланпас серти.

3. Тайӧ Оланпаслӧн 7 статьяса 4 юкӧнлӧн положение вынсялӧ тайӧ Оланпаслӧн вынсялан лунӧдз заводитчӧм кадколаст тӧд вылӧ босьттӧг, кутшӧм вылӧ индӧма мортӧс, коді уджаліс тайӧ Оланпас вынсялан лун кежлӧ Инӧдъяс торъя дорйысь чинын.

4. Тайӧ Оланпас серти медводдзаысь индан Инӧдъяс торъя дорйысь чинӧ кандидатура йылысь рекомендацияяссӧ сетӧны тайӧ юкӧнӧн урчитӧм кадколастъяс тӧд вылӧ босьтӧмӧн.

Коми Республикаса Ӧтйӧза палата пыртӧ Коми Республикаса Каналан Сӧветӧ Инӧдъяс торъя дорйысь чинӧ кандидатура йылысь рекомендацияяссӧ тайӧ Оланпас вынсялан лунсянь 10 лун чӧжӧн.

Коми Республикалӧн Каналан Сӧветса депутатъяс, а сідзжӧ ӧтйӧза ӧтувъяс, кодъяс уджалӧны Коми Республика мутасын, вермӧны сетны Коми Республикаса Ӧтйӧза палатаӧ Инӧдъяс торъя дорйысь чинӧ кандидатура йылысь рекомендацияяс документъяс содтӧмӧн, кутшӧмъясӧс урчитӧма тайӧ Оланпаслӧн 5 статьяса 2 юкӧнӧн, тайӧ Оланпас вынсялан лунсянь 5 лун чӧжӧн.

5. Коми Республикаса Юралысьлы, Коми Республикаса Веськӧдлан котырлы лӧсьӧдны ассьыныс нормативнӧй инӧда актъяссӧ тайӧ Оланпас серти.

Коми Республикаса Юралысьлысь могъяс

недыр олӧмӧ пӧртысь                                                                        С.А. Гапликов

Сыктывкар

2015 вося вӧльгым тӧлысь 2 лун

75-РЗ №
Хазова 24108 пас
